Apoi naupangte-a kipan naupang zosie pen pantahna hoitaha
piehna tawh mailamah a picing le a etlawm khankhuo a nei
nading vua 1 bawlpieh ding uh kisam hi.

Naupangte khankemin apoi ahem ahi lo nadingun a nu
sunga a gai hun sungin kidalkhol thei a, naupaai nupite pen a
cidam nadingin hoitahin kemin a kisam bangin sievuonte lah-
na ziehin apoi le ahem naupangte ang suo lo nadingin kidalk-
hol thei hi.

A suo tunga kipan naupang khandan hoitahin velcien
in. Nu nawi piehna, khuozahna, le khuomunate sittel piehnate
le hun pie-in hanthotnate bawlpieh den in. A khankem ding
dinmun ahi leh sievuon siemate tawh a manlang thei thei-in
lah pai in.

Apoi i cite pen amau’ pumpi kicinlana ahi sihle a poin-
ate uh sangin kim le pam in amaute adingin bangma a ngaisut
pieh lo ziehun amaute mipoi suoh uh hizaw hi. Gentena-in
lam pei thei lo, khuo mu thei lo mite adingin ngaisut pieh lona,
le vaihawm pieh lonate). Apoi i cite in a poi vangin sep thei nei
veve ahi ziehin amaute pen “apoi nasem thei lote” kici nawn
loin “apoi nasem theite” a kici zaw sawt zo ta hi. Sin thei khuon
le sep thei khuon kipie hileh apoi naupangte in zong a cidam
naupangte ma bangin sin thei sem thei veve uhi.

A tahtahin ci leih nu le pate, innkuonpite, le amaute a
panpi ding mite in amaute tungah lametna lungsim kici a nei
sih uhi. Tua ziehin tasapna tampitah a omna mun ahi Kawlgam
sunga pieng naupangte pen “apoi” ahi sih le “a khankem” ahi
sih le “an kham zo lo” ahi sih le “pound cing zo 10” ci banga
ang suoh ahi uhi.

Hluoh ngaisutna a khanto pen hun ahi a nu sunga a gai
lai-a kipan kum (3) neisie a pha naupangte in a kicing pantah-
na a nga dan uh tawh kizui-a khangto ahi uhi. Tami hun sungin
a khankem dinga kisa naupang khat in pantahna hoitahin nga
hi leh a hluohbu sung panin plasticity a kici a siete a bawlpha
theikia thahatna in a cidam naupang khat ahi theikia nadingin
panpi thei hi. Tua banga pantahna a nga lo naupangte pen “a
khankem naupang hina” panin “apoi ahi sih le ahem naupang”
dinmun ah tung thei hi.

A suoh nausen zosie pen (a cidam naupang ahi a, a
khankem naupang ahi a, apoi nasem thei naupang ahi zongin)
a kisam bulpite ahi itna le ngaina lahna, a cidam nading an le
tui piehna, ki-apmaipinate tawh thapiehna a nga cieng behin a
khanto ding za-in khangto thei pan ding hi. Naupang ahi hun
sungin naupang khat pen a kicing pantahna piehna pen gam le
lei khanto nadinga pantahna zong ahi hi.

A naupan hun sungun a kicing pantahna pie hi leih hun
khat ciengin veng le paamte’ kep le huoi hina panin gam le lei
ading thagui thatanga kizang thei naupangte kisuohsah thei hi.

